Foru parlamentari José Luis Izco Biarge jaunak galdera egin du Osasun Departamentuak Nafarroako udalekin obrak edo zerbitzuak finantzatze aldera inolako akordio, konpromiso edo itunik hartu edo egin duen jakiteko.

Legebiltzarreko Erregelamenduko 112.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera 2006ko abenduaren 22ko 113. Nafarroako Parlamentuko Aldizkari Ofizialean argitaratu zen.

Lehendakaria: Rafael Gurrea Induráin

ERANTZUNA

Socialistas del Parlamento de Navarra parlamentu-taldeari atxikitako foru parlamentari José Luis Izco Biarge jaunak galdera egin du jakiteko Osasun Departamentuak Nafarroako udalekin obrak edo zerbitzuak finantzatze aldera inolako akordio, konpromiso edo itunik hartu edo egin duen. Hona Osasun kontseilariaren erantzuna.
Osasunbidea-Nafarroako Osasun Zerbitzuak, kontusailak ditu 2007ko aurrekontu-proiektuan Nafarroako udalekin ondoko jarduketak egiteko:
– Zerbitzu terapeutikoa ituntzea Tafallako Udalarekin:  105.960 €

Dirulaguntza urteko itunaren bidez gauzatzen da eta zenbatekoa aipatu itunean ezarritakoaren arabera ordaintzen da.
– Emakumeari laguntzeko “Laira” zentroaren finantzaketa ituntzea Berriozarko Udalarekin.
 140.000 €

Dirulaguntza itun baten bidez gauzatuko da eta itunean zehaztuko da nola ordaindu dirulaguntza hori.
– Udaletako osasun zentroen jardunerako transferentziak, 820.473 euroko zuzkidura duena.
Transferentzia horiek udalaren jabetzako kontsultategiak dituzten Nafarroako udal guztiei ematen zaizkie, modulu-sistema baten bitartez, kontsultategi mota eta azaleraren arabera; dirulaguntza urteko bigarren seihilekoan egiten den ordainketa bakar baten bidez ematen da.
– Udaletako kontsultategiak eraikitzeko eta birmoldatzeko transferentziak, 900.000 euroko zuzkidura duena.
Helburua da udalen jabetzakoak diren kontsultategiak berritzeko edo eraikitzeko dirulaguntzak ematea; horretarako, Osasunbidea-Nafarroako Osasun Zerbitzuak urtero deialdi bat egiten du.
2007. urterako deialdia 2006ko abenduaren 15eko 150. Nafarroako Aldizkari Ofizialean argitaratu da.
Dirulaguntzaren ordainketa, xede dituen obrak amaitutakoan, banaka egiten da.
Dirulaguntzak urtero banatzen direnez, ekitaldi ekonomiko bat baino epe luzeagoko konpromisoak ez dira hartzen; hala ere, dirulaguntza obra osoari ematen zaionez, maiz, udal bati, bukatzeko bi urte behar dituzten obren kasuan, dirulaguntza bi ekitaldietan zehar ematen zaio; beraz, 2007an, udalek eskatzen badute, ondoko laguntzak emanen dira:
Fustiñanako Udala 
Kontsultategi berriaren 2. fasea:

219.952 €
Baztan

Erratzuko kontsultategia berritzeko 2. fasea:
  21.092 €
Aribeko udala

Kontsultategia berritzeko 2. fasea:

  42.635 €
Arradako Udala

Kontsultategi berriko 2. fasea:

  61.195 €
Iturgoiengo Udala
Kontsultategia berritzeko 2. fasea:

  19.538 €
Abartzuzako Udala
Kontsultategia berritzeko 2. fasea:

  42.635 €
Hori jakinarazten dizut Nafarroako Parlamentuko Erregelamenduaren 184. artikuluan eta hurrengoetan xedatutakoa betetzeko.
Iruñean, 2007ko otsailaren 9an
Osasun kontseilaria: María Kutz Peironcely 

